MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 84


L-Erbgħa, 15 ta’ April, 2026

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.17 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. Ramona Attard, l-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini, l-Onor. Amanda Spiteri Grech, l-Onor. Naomi Cachia (sostituta tal-Onor. Alex Muscat), u l-Onor. Mark Anthony Sammut (sostitut tal-Onor. Mario de Marco)  kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 83, li saret fit-18 ta’ Marzu 2026,  ġew ikkonfermati.

KORRISPONDENZA 
 
Email, datata 8 ta’ April 2026, mibgħuta mill-Uffiċċju Nazzjonali tal-Verifika, b’informazzjoni mitluba mill-Kumitat fil-laqgħa preċedenti. (Dok. 242)

Email, datata 14 ta’ April 2026, mibgħuta mis-Segretarju Permanenti fil-Ministeru għall-Kultura, Artijiet u Gvern Lokali, b’risposta għal talba magħmula mill-Kumitat fil-laqgħa preċedenti. (Dok. 243)

KONTINWAZZJONI TAL-INVESTIGAZZJONI FUQ IR-RAPPORT MAĦRUĠ MILL-UFFIĊĊJU NAZZJONALI TAL-VERIFIKA F’AWWISSU 2025 BL-ISEM THE GOVERNMENT’S RESCISSION OF RESTRICTIONS ON THE SITE OF THE FORTINA HOTEL (Dok. 234)

Il-Kumitat irriżuma din l-investigazzjoni mit-18 ta’ April 2026.

L-Onor. Ramona Attard, għan-nom tal-Membri tal-Gvern, ivverbalizzat l-oġġezzjoni tagħha għall-mod kif ġie msejjaħ ix-xhud għal din il-laqgħa, għax qalet li dan sar mingħajr il-qbil bejn iż-żewġ naħat.
 
Iċ-Chairman, għan-nom tal-Membri tal-Oppożizzjoni, ivverbalizza r-raġunijiet wara l-mod kif ġie msejjaħ ix-xhud għal-laqgħa tal-lum, imbagħad għadda sabiex ipoġġi l-mistoqsija dwar il-proposta tiegħu li l-Kumitat jisma’ x-xhieda taħt ġurament tas-Sur George Vella, għan-nom ta’ Grant Thornton Limited, fis-seduta tal-lum. 

Il-proposta m’għaddietx, bil-Membri tan-naħa tal-Gvern jivvutaw kontra u l-Membri tan-naħa tal-Oppożizzjoni jivvutaw favur, u għaldaqstant ix-xhieda tas-Sur George Vella ġiet posposta għal laqgħa oħra. 

L-Onor. Glenn Bedingfield talab li jiġi nnutat li l-Membri tan-naħa tal-Gvern ma kenux qed joġġezzjonaw għax-xhieda tas-Sur Vella, imma kienu qegħdin jipproponu li l-Kumitat l-ewwel jiltaqa’ informalment sabiex jaqbel fuq lista ta’ xhieda. 

Fit-2.49 p.m. il-Kumitat ġie sospiż u rriżuma tliet minuti wara.

Fit-2.56 p.m. iċ-Chairman aġġorna l-Kumitat għal nhar l-Erbgħa 22 ta’ April 2026, bl-istess aġenda, bix-xhieda tas-Sur George Vella.

